



  SKK 2 – STOQET

SHËNIME SHPJEGUESE

Shënimet shpjeguese për Standardet e Kontabilitetit të Kosovës kanë për qëllim të japin njohuri shtesë mbi standardet dhe udhëzimet teknike sa i përket përdorimit dhe zbatimit të tyre. Në rast se ka divergjenca ndërmjet Shënimeve Shpjeguese dhe Standardeve, atëherë janë standardet ato që mbizotërojnë. 

1. Kontabiliteti për stoqet është një faktor i rëndësishëm për shume entitete për shkak të rëndësisë së tij në pasqyrën e bilancit, ku stoqet mund të përbëjnë një pjesë të madhe të pasurisë së gjithmbarshme, dhe në pasqyrën e të ardhurave, kur stoqet e shitura janë të përshira në kostot e shitjes. Poashtu, stoqet shpesh përdoren si siguri për huazime afat shkurta.

2. Një entitet mund poashtu të blejë sasi të artikujve të cilat nuk janë të dedikuara për rishitje, por për përdorim në biznes, siq janë,  për shembull, shkresoritë dhe furnizimet tjera. Sasitë aktuale të artikujve të tillë do te duhej të regjistroheshin në pasqyrën e bilancit si “shpenzime të parapaguara” dhe jo si stoqe. 

3. Kontabiliteti i stoqeve është i rëndësishëm për dy lloje kryesore të entiteteve:

· Për entitetet  tregtuese, dhe

· Për entitetet prodhuese

Entiteti tregtues, me shumicë ose pakicë, llogarit për mallrat e siguruara për rishitje në kushtet e tyre ekzistuese. Pasqyra e bilancit do të shënoj një konto, zakonisht me titull Stoqet e Mallrave, përderisa libri plotësues mund të mbahet për të regjistruar lloje te ndryshme të mallrave të përfshira në stoqet e gjithmbarshme.

Entiteti prodhues zakonisht ka tri lloje te stoqeve:

· Lëndës së parë

· Procesit të punës, dhe 

· Produktit final

Lëndët e para janë mallrat e blera të cilat do të hyjnë në prodhim dhe do të transformohen në produkte finale

Procesi i punës është emri me të cilin thirren mallrat të cilat janë në proces të prodhimit dhe transformimit në produkte finale.

Produktet finale janë produktet e përfunduara të cilat ende nuk janë shitur. 

4. Kontabiliteti i stoqeve sipas SKK 2 duhet të adresoj tri qëshjtet kryesore në vijim:

· Pronësinë

· Elementet e kostos

· Vlerësimin

Pronësia 

5. Pronësia përfshin përcaktimin e kohës kur mallrat do të duhej të përfshiheshin në stoqe. Në përgjithësi, mallrat do të duhej të përfshiheshin në stoqet e blerësit, dhe përjashtohen nga stoqet e shitësit, kur e drejta ligjore kalon nga shitësi te blerësi. Megjithatë, mund të dalin disa çështje komplikuese, siç janë:

· Mallrat gjatë transportimit;

· Shitjet në konsignacion;

· Marrëveshjet për financimin e produkteve; dhe 

· Shitjet blerësve me të drejtë kthimi.

Mallrat gjatë transportimit

6. Në përgjithësi, por të kushtëzuara nga ligjet dhe doganat, mallrat gjatë transportimit prej shitësit te blerësi do të duhej të përfshiheshin në stoqe të enitetit përgjegjes financiar për kostot e transportimit. Në transportimin rrugor, termi “FOB” (free on board-i lirë në ngarkim) përdoret ndërkombëtarisht për të shënuar kur kalon e drejta ligjore. Për shembull, termi “FOB destinimi” në fakturën e shitësit shënon që blerësi siguron pronësinë e mallrave kur ato arrijnë. Kështu, cilatdo mallra gjatë transportimit në datën e pasqyrës së bilancit do të duhej të përfshihen në stoqet e shitësit, e kundërta ndodhë nëse faktura shënon “FOB në momentin e ngarkimit”.

Shitjet në konsignacion

7. Në situatat kur mallrat vështirë shiten, ose blerësve ju mungojnë burimet për të blerë artikuj për rishitje, shitja e mallrave “në konsignacion” është metodë e marketingut e cila përdoret shumë shpesh. Pronari (dorëzuesi i mallit) dërgon mallin “në konsignacion” një agjenti (pranuesit të mallit) i cili do të kujdeset për mallin dhe do të tentoj t’a shesë. Të drejtat ligjore nuk kalojnë nga dorëzuesi i mallit në pranuesin e mallit kështu që malli në konsignacion mbetet në pasqyrën e bilancit të derisa të shitet. Kur pranuesi i mallit e shet mallin e drejta ligjore kalon në blerësin. Pranuesi i mallit e informon dorëzuesin (pronarin) lidhur me shitjen dhe ia dërgon kundërvlerën e shitjes nga e cila zbret shumën e komisionit për pranuesin. 

Marrëveshjet për financimin e produkteve

8. Marrëveshja për financimin e produktit është një transakcion i cili i lejon një entiteti, të njohur si sponzor, të paguaj për stoqet e blera paraprakisht me kredi duke shitur mallrat një entiteti financues dhe duke u pajtuar të riblejnë ato të njejtat më vonë. Çmimi i riblerjes do të përfshinte financimin dhe kostot tjera të vartura. Entiteti financues zakonisht do të duhej të ketë huazuar paratë për të paguar sponzorin prej një institucioni tjetër financiar, me mallrat e blera të cilat shërbejnë si garanci. Sponsori do ta riblejë mallin kur ai e shet atë dhe paguhet nga një blerës. Entiteti financiar përdor kundërvlerën për ta paguar borxhin ndaj institucionit financiar.
Elementet e kostos   

9. Kostoja e stoqeve përfshinë koston e blerjes, koston e konvertimit, dhe kostot tjera të cilat ngjajnë gjatë sjelljes së stoqeve në lokacionin dhe gjendjen prezente. 

10. Kostoja e blerjes së stoqeve përfshinë:

· Çmimin e blerjes   

· Transportimin dhe trajtimin e stoqeve gjate sjelljes së tyre në lokacionin dhe gjendjen prezente

· Doganat nga importi dhe tatimet tjera të cilat nuk janë të refundueshme

· Kostot tjera të atribuara drejtpërdrejt në marrjen e prodhimeve të gatshme, materialeve dhe shërbimeve

Lirimet e tregtimit, rabatet, dhe zërat tjerë të ngjashëm janë zbritur për të përcaktuar kostot e blerjes.

Ilustrim

Shembuj se si kalkulohet kostoja e blerjes së stoqeve:  

                                                                                                                 Euro                                                                                                                     

Çmimi i faturuar i mallit   --                   100,000 njësi @ 4 each           400,000

Lirimi i çmimeve në dispozicion nëse paguhen brenda 10 ditësh – 2%  - 8,000

Ngarkesë mallrash                                                                                   2,000

Doganat dhe tatimet nga importi                                                            40,000

Mallrat që i janë kthyer shitësit                                                              -15,000
Kostoja e mallrave të blera                                                                   419,000

11. Kostot konvertuese të prodhimit të stoqeve përfshijnë:

· Kostot e ndërlidhura drejtpërdrejt me njësitë e prodhimit, siç është fuqia punëtore 

· Alokimi sistematik i kostove të tërthorta fikse të prodhimit dhe kostot e tërthorta variabile të prodhimit të cilat ngjajnë gjatë konvertimit të materialit në prodhime të gatshme

· Kostot tjera të cilat mund t’i shtohen stoqeve

12. Shpenzimet indirekte fikse janë shpenzime indirekte të prodhimit të cilat janë relativisht stabile në shumë, pa marrë parasysh vëllimin e prodhimit. Alokimi i kostove indirekte fikse të prodhimit në kosto të konvertimit bazohet në kapacitetin normal të pajisjeve të prodhimit. Që do të thotë, një numër i periudhave ose sezonave sipas kushteve normale duke pasur parasysh humbjen e kapaciteteve të cilat rezultojnë nga mirëmbajtja e planifikuar. Niveli aktual i prodhimit mund të përdoret nëse i afrohet kapacitetit normal.

Ilustrim i alokimit të kostove të tërthorta fikse:

Një ndërmarrje është duke punuar me kapacitet normal prej 20,000 njësive të prodhimit dhe shkakton kostot fikse në vijim:

                                                                        Euro 

             Qiraja e fabrikës për prodhim         100,000 

             Qiraja e makinave për prodhim        80,000

             Tarifat e komunikimit                    10,000

             Pagat e mbikëësve                        50,000
             Totali                                                240,000
Shuma e kostos fikse të alokuar për një njësi të prodhimit është kalkuluar si vijon 240,000 €/ 20,000 njësi, ose 12 €.

13. Kostot e tërthorta variabile janë shpenzime indirekte të prodhimit që ndryshojnë varësisht nga rezultati. Ato janë të alokuara në çdo njësi të prodhimit sipas përdorimit aktual të pajisjeve të prodhimit. Shembuj të kostove të tërthorta variabile përfshijnë:     

· Energjinë elektrike

· Kostot e lëndëve djegëse për makinerinë e prodhimit

· Qiraja e makinerisë e paguar për çdo operacion

Ilustrim

Një ndërmarrje shkakton shpenzimet indirekte variabile të prodhimit në vijim, që janë të ndërlidhura me procesin e prodhimit për 20,000 njësi:

                                                              Totali në Euro           




      Energjija elektrike                   

160,000                            

                 Lënda djegëse për pajisje 

                 të prodhimit                               
80,000                          

                 Mirëmbjatja e pajisjeve             
30,000                      

                 Lubrifikantët e makinerisë        
 20,000                            

                 

                                         290,000                                                 Shuma e kostos variabile e alokuar për çdo njësi prodhimi është kalkuluar si 290.000 €/20.000 njësi, ose 14.5 €.        

Në shembullin e mësipërm shuma totale e shpenzimeve indirekte fikse dhe variabile të alokuara për çdo njësi të prodhimit është 12 € plus 14,5 € baraz me 26.5 €.

14. Kostot e tërthorta të paalokuara të prodhimit rezultojnë kur  prodhimi është më i ulët  se niveli i nevojitur për alokimin e të gjitha shpenzimeve të kostove të tërthorta. Kur paraqitet një situatë e tillë, shuma e kostove të tërthorta të pa alokuara të prodhimit njihet si shpenzim në periudhën në të cilën ndodhin.

Si ilustrim, supozojmë operacionet me 90% të kapacitetit:

                                                                               


Euro

Shpenzimet e kostove të tërthorta të ndodhura     


50,000

Alokohen në kosto të prodhimit [50,000 x 90%]     

 
45,000
Shpenzimet si kosto të tërthorta të paalokuara të prodhimit        
 5,000
15. Nganjëherë ngjanë situata e kundërt, kur në periudha të prodhimit jashtzakonisht të lartë, shuma e kostove të tërthorta të cilat normalisht alokohet në çdo njësi të prodhimit mund të rezultojë në një total të alokimeve më të lartë se sa kostot e tërthorta të cilat ngjajnë. Në këtë rast, alokimi i kostove të tërthorta zbritet në atë mënyrë që stoqet nuk maten përpara kostove.

Ilustrim

Në një ndërmarrje ngjajnë kostot e tërthorta të fiksuara si në në vijim:

                                                                      Euro

             Qiraja e fabrikës për prodhim          10,000 

             Qiraja e makinerisë për prodhim       8,000

             Ngarkesat e komunikimit                    2,000

             Pagat e mbikqyrësve                         5,000
             Totali                                                 25,000
Shuma e kapacitetit normal të prodhimit  është 10,000. kështu që kostot fikse të alokuara në çdo njësi të prodhimit është 2.5 euro, e kalkuluar sikur 25,000 / 10,000 njësi. Nëse prodhimi është 12,500 njësi që është 125% e kapacitetit, shuma maksimale e kostove të tërthorta fikse të prodhimit që duhet të alokohen në çdo njësi është 2 €, e kalkuluar si 25,000€ /12,500.

Kostot e papërfshira në stoqe

16. Kostot tjera që nuk janë kosto materiale apo të konvertimit mund të jenë të përfshira në stoqe vetëm deri në atë masë në të cilën ato janë të nevojshme për mallrat në lokacionin dhe gjendjen prezente.  Një shembull është licensimi i tarifës së paguar nga një prodhues kompjuterësh për softver të parainstaluar siç është Windows 98® . Përgjithësisht, në stoqe nuk hyjnë shpenzimet adnimistrative dhe të shitjes, të cilat duhet të kalkulohen në pasqyrën e të ardhurave si shpenzime të periudhës; si kostoja e materialeve të shpërdoruara, kostoja e punës, apo kosto të tjera të prodhimit, dhe pjesa më e madhe e kostove të depozitimit.

Vlerësimi i stoqeve

17. Stoqet maten sipas kostos më të ulët ose vlerës neto të realizuar, dhe raportohen jo më shumë se shuma e pritur të realizohet nga shitja ose përdorimi.

18. Kostoja e stoqeve duhet të caktohet duke përdorur formulën e kostos mesatare të ponderuar.  Përmes kësaj formule, kostoja totale e stoqeve në fillim dhe të blerjeve neto është ndarë për njësitë në dispozicion për shitje për ta përfituar një kosto mesatare të ponderuar. Pastaj u caktohet çmimi i stoqeve në fund dhe i kostos së mallrave të shitura me këtë kosto mesatare.

Ilustrim i llogaritjes së mesatareve

Supozojmë të dhënat në vijim:

Sasia e
Kostoja e njësisë
Kostoja totale

Data


Blerë

      €


         €

  3 Janar

     10

     2.00

       20.00

15 Janar

     40 
   
     2.50

     100.00

Totalet:

     50

     4.50

     120.00
MESATARJA E THJESHTË: 4.50 €/2 =  2.25 €

MESATARJA E PONDERUAR: 120.00 €/50 =  2.40 €

Metoda specifike e identifikimit

19. Metodat specifike të identifikimit mund të përdoren për ato stoqe të cilat nuk janë të shkëmbyeshme në mënyrë të zakonshme dhe shërbimet apo mallrat e prodhuara dhe të ndara për projekte specifike. Industritë të cilat shesin artikuj të pashkëmbyeshëm me çmime të larta siç janë gëzofët, stolitë e çmuara, ose automobilët përdorin metodë specifike të identifikimit. Kjo metodë i përgjigjet kostos aktuale të artikullit i cili është shitur me të hyrat nga ai artikull.

Ilustrim i Aplikacionit për Identifikim Specifik për një Agjent Tregtar të Veturave

Vetura         Data e blerjes      



Kostoja
Te pashitura

                                                                                      Euro

  1                   15 shkurt 
 

           
12,000
12.000

  2                   23 prill     
 


           10,000

  3
              5 maj     


           
18,000

  4                   12 maj     




14,000
14.000











26.000

Vetura 
Data e shitjes klientit Çmimi i shitjes
Kostoja 
Profiti bruto

  2
            30 prill

12,000

10.000
2000

  3
            15 maj

23,000

18.000
5000





35.000

28.000
7000
Agjenti tregtar i veturave do të raportojë të hyra prej 35,000 dhe kosto të mallrave të shitura prej 28,000. Fitimi bruto i cili do të raportohet në pasqyrat e të ardhurave është 7,000. Kostoja e stoqeve të mbetura të veturave të pashitura që do të raportohen në pasqyrën e bilancit është  26,000 euro. 

Vlera neto e realizueshme

20. Vlera neto e realizueshme është çmimi i vlerësuar i shitjes gjatë rrjedhës së zakonshme të biznesit minus kostot e vlerësuara të nevojshme për ta kryer shitjen. Kur kostoja e një artikulli të stoqeve e tejkalon vlerën neto të realizueshme, ky tejkalim duhet të evidentohet si humbje në pasqyrën e të ardhurave. 

Supozojmë të dhënat vijuese:

Kostoja mesatare e ponderuar e një artikulli të papërfunduar të stoqeve
7.00€

Vlera e shitjes e një artikulli të përfunduar në destinacion

10.00€

Zbriten:

Kostoja për t’u plotësuar në fabrikë

2.00

Pagesa e transportimit deri në destinacion
0.25

Komisioni i shitjes në destinacion


2.00
Totali






4.25
4.25
Vlera e realizueshme neto




5.75
5.75
Humbja për shkak të rënies në vlerën e stoqeve

1.25€

21. Reduktimet në kosto mund të kërkohen nëse:

· Artikujt e stoqeve janë dëmtuar.

· Përbërësit e stoqeve janë vjetruar plotësisht ose pjesërisht.

· Çmimet shitëse të stoqeve kanë rënë.   

· Kostot e vlerësuara të përmbushjes së artikujve të stoqeve janë ngritur. 

· Kostot të cilat ndodhin për shitjen e stoqeve janë ngritur.

22. Stoqet zakonisht zvoglohen deri në vlerën neto të realizueshme sipas parimit njësi për njësi. Megjithatë, mund të jetë e përshtatshme dhe praktike të grupohen llojet e ngjashme të stoqeve. Shumat e zvoglimit të kostove të stoqeve deri në vlerën neto të realizueshme, si  dhe të gjitha humbjet në stoqe njihen si një shpenzim dhe përfshihen në kostot e mallrave të shitura në pasqyrën e të ardhuarve në periudhën kur zvoglimi ose humbja ngjanë. Nëse më vonë rikuperohet ndonjë vlerë, regjistrohet si një zvoglim i kostos së mallrave të shitura periudhën në të cilën ngjanë.

23. SKK lejon reduktimin e kostos së stoqeve deri në vlerën neto të realizueshme më të ulët sipas parimit njësi për njësi , ose sipas grupeve të artikujve të ngjashëm, nëse kjo është e përshtatshme. 

Ilustrim i Llogaritjes dhe Korigjimit të Vlerës Neto të Realizueshme

Një shitës televizorësh ka në stoqe artikujt në vijim më 31 dhjetor 2000.

Shumat janë në euro.


Lloji      Kostoja          Vlera neto e           Diferenca
Vlerësimi   Shënim

                                            Realizueshme


i stoqeve


  A
 2,000                      800                 (1,200)        
800

(1)


  B       3,500                   4,800                   1,300
3,500

            C        4,200                   5,000                      800
4,200

Totali   9,700                 10,600                      900         
8,500

(2)

Televizorët janë të tri llojeve të ndryshme . Lloji A  vështirë shitet për shkak të teknologjisë së re e cila e ka bërë këtë lloj të televizorëve të vjetruar. 

Shënim (1)

Nëse shitësi i televizorëve kalkulon vlerën neto të realizueshme sipas parimit artikull për artikull, regjistrohet një zbritje e stoqeve prej 1,200 €. Kjo është për shkak se vlera neto e realizueshme e artikullit A është 1,200 euro minus kostoja. Shlyerja do t’i ulë stoqet deri në 8,500€ në pasqyrën e bilancit, dhe do t’i ngrisë për 1,200 €  shpenzimet e raportuara si kosto të mallrave të shitura.

Të dhënat për kontabilitet:

Debia: Kostoja e mallrave të shitura
1,200

Kredia: Stoqet




1,200

Shënim (2)

Nëse shitësi i televizorëve kalkulon vlerën neto të realizueshme të bazuar në grupe të kombinuara të televizorëve, nuk do të nevojitej ndonjë shlyerje e bilancit të stoqeve. Kjo ndodh sepse kostoja totale prej 9,700€ është më e ulët sesa vlera e gjithmbarshme neto e realizueshme e 10,600. Shëno që shitësit të televizorëve nuk i lejohet të ndryshoj parimet për grupim dhe duhet të jetë konsistent në çdo periudhë raportimi. 

Rikuperimi i humbjeve të njohura më herët

24. Në çdo periudhë pasuese duhet të bëhen vlerësime të reja të vlerës neto të realizueshme. Nëse vlera neto e realizueshme është përmirësuar, humbja e njohur më parë duhet të rikthehet dhe kostoja e mallrave të zvogëlohet.

Ilustrim

Një shitës i televizorëve i ka këta artikuj në stoqe më 31 Dhjetor 2001.  Shumat janë në euro.

 








 Stoqet


Lloji   Kostoja

Vlera neto e  

Diferenca
Vlerësimi





realizueshme   


  A
   2,000                    1,500
                (500)
        1,500



  B         3,500                    4,000

      500
        3,500

             C         4,200                    4,500

      300                  4,200

Total     9,700                  10,000



        9,200      


     




Duke përdorur mënyrën artikull për artikull të kalkulimit të vlerës neto të realizueshme, vlerësimi i stoqeve të televizorëve të tipit A është përmirësuar nga 800€ në 1,500€ kështuqë 700€ të shlyerjes së mëparshme është rikthyer, duke lënë një shlyerje të akumuluar neto prej 500€.  Bilanci i stoqeve do të rritet nga për 700€ nga 8,500€ në 9,200€.

Të dhënat e kontabilitetit:

Debi.  Stoqet





700

Kredi  Kostoja e mallrave të shitura

700

Korrigjimi i stoqeve aktuale 

25. Është me rëndësi që shuma e stoqeve të raportuara në pasqyrën e bilancit të reflektojë stoqet aktuale fizike në pronësi të ndërmarrjes. Në mënyrë që të sigurohet përpikëria, rregullisht bëhet numrimi i artikujve të stoqeve dhe krahasimi i tyre në periudha të ndryshme kontabël.

26. Gjatë krahasimit të stoqeve fizike aktuale përkundrejt shumave të raportuara në regjistrat kontabël, duhet të mirret parasysh koha dhe pronësia. Poashtu, nuk është e jashtëzonkshme që stoqet aktuale të ndryshojnë nga raportimet e kontabël, për arsye të ndryshme, si vjedhjet e vogla apo mos raportimi i mungesave. Në këtë rast, bilanci i stoqeve në regjistrat kontabël duhet të korrigjohet për të reflektuar vlerën aktuale të mallrave në pronësi të ndërmarrjes. Çfardo korrigjimi i nevojshëm do të përfshihet si një komponentë e zërave të shpenzimeve të kostos së mallrave të shitura për periudhën raportuese. 

Ilustrim i Barazimit të Stoqeve Fizike       

Informatat vijuese për kompaninë A ilustrojnë kalkulimin e bilancit të stoqeve dhe shumën e korigjimeve të domosdoshme. 

Më 31 dhjetor, kompania A, një shitës librash ka përfunduar një numrim fizik të stoqeve të saj të librave. Numrimi ka përcaktuar që artikujt e stoqeve në depo kushtojnë 250,000 euro. Regjistrat kontabël tregojnë koston e stoqeve të librave prej 279,000 euro. Informatat vijuese janë poashtu në dispozicion:

· Deri më 31 dhjetor, stoqet me një kosto prej 30,000 janë në disa shitore në qytet. Asgjë ende nuk është shitur.

· Një konsumator ka blerë dhe paguar për disa libra  më 30 dhjetor dhe ka thënë që do të kthehet për t’a  marrë mallin më vonë gjatë ditës. Megjithatë, një furtunë e ka vonuar vozitësin dhe librat me një kosto prej 5,000 ishin ende në depo më 31 dhjetor.    

Kostoja e stoqeve që do të duhej të reflektohet në pasqyrën e bilancit të kompanisë A deri më 31 dhjetor është 275,000 euro.  Që do të thotë: 250,000 + 30,000 – 5,000 = 275,000

Kompania A duhet të korrigjojë koston e stoqeve të librave në regjistrat e saj kontabël prej 279,000 në 275,000.  Korrigjimi prej 4,000 do të ulë bilancin e stoqeve dhe do të ngrisë zërin e raportuar të shpenzimeve të kostove të mallrave të shitura.

Të dhënat për kontabilitet:

Debia: Kostoja e mallrave të shitura
4,000

Kredia: Stoqet e librave



4,000 

Barazimi i Stoqeve      

27. Në mënyrë që të barazohet numrimi fizik me regjistrat kontabël të stoqeve, është e domosdoshme të merren parasysh zërat të cilët duhet të përfshihen në numrimin e stoqeve edhe pse ata artikuj nuk ndodhen fizikisht me mallrat të cilat numrohen.

28. Një listë punuese e barazimit të stoqeve, si kjo në vijim, paraqet situatat të cilat konsiderohen gjatë barazimit të stoqeve, ndihmon procesin e barazimit, dhe asiston në kalkulimin e bilancit të besueshëm të stoqeve.

Zërat te cilet duhet të përfshihen në stoqe

	Përshkrimi 
	Shuma 

	Të gjitha stoqet fizike kur bëhet numrimi fizik         
	

	+ mallrat e blera të cilat janë në tranzit bashkë me të drejtën e cila përcjellet në pronarin prej momentit të transportit
	

	-   Malli i shitur i cili është numëruar me stoqet fizike
	

	+ malli i shitur i cili është në tranzit bashkë me të drejtën e cila përcjellet në pronarin kur të pranohet nga pronari
	

	+ Malli në konsignacion në lokacione tjera i cili është ende në pronësi të kompanise e cilla është duke bërë numrimin e stoqeve 
	

	- Malli i përfshirë në stoqe fizike të cilat i takojnë kompanisë tjetër por mbahen në konsignacion            
	

	Stoqet e gjithmbarëshme
	

	Bilanci i stoqeve në regjistrat kontabël   
	

	Korrigjimet e stoqeve në regjistrat kontabël   
	


Ilustrim i listës punuese të barazimit të stoqeve 

Zërat te cilet duhet të përfshihen në stoqe

	Përshkrimi 
	Shuma 

	Të gjitha stoqet fizike kur bëhet numrimi fizik
	250,000

	+ mallrat e blera të cilat janë në tranzit bashk me të drejtën e cila përcjellet në pronarin prej momentit të transportit
	

	-   Malli i shitur i cili është numëruar me stoqet fizike
	5,000

	+ malli i shitur i cili është në tranzit bashk me të drejtën e cila përcjellet në pronarin kur të pranohet nga pronari
	

	+ Malli në konsignacion në lokacione tjera i cili është ende në pronësi të kompanise e cilla është duke bërë numrimin e stoqeve
	30,000

	- Malli i përfshirë në stoqe fizike të cilat i takojnë kompanisë tjetër por mbahen në konsignacion            
	

	Stoqet e gjithmbarshme
	275,000

	Bilanci i stoqeve në regjistrat kontabël
	279,000

	Korrigjimet e stoqeve në regjistrat kontabël
	(4,000)


.

.


